
Sekolo sa rona ke sekolo 
se se potlana sa Thuto 
Kgolo mo Slurry. Se na 
le diphaposiborutelo di le 

robedi, kantoro ya 
mogokgo le mabala a 

motshameko le laeborari 
e bile se sentle thata. 

Picture 2 

Laeborari ya sekolo sa 
rona e na le ngwaga e 
butswe gore re kgone 
go ithuta go buisa le go 

adima dibuka tsa go 
buisa fa re ya gae. 

Picture 3 

Pele ga dikolo di 
tswalelwa ka kwatara 

ya bobedi ke fa 
laeborari ya rona e 

abelwa dikhomphiutha 
gore mo tsamaong ya 
nako re ithute go di 

dirisa. 

Picture 4 

Go na le mosimane o 
bidiwa Modise mo 
sekolong, o dira 
mophato wa 

bone,mme o botlhale 
thata, o a tshepega e 

bile o maitseo kwa 
sekolong le kwa gae. 

Picture 5 

Fa dikolo di bulwa re 
fitlhetse go thubilwe 
laeborari ya sekolo e 

bile go tshotswe 
dikhomphiutha le 

dibuka. 

Picture 6 

Mogoko o ne a 
letsetsa mapodisi go 
ba begela ka se se 

diragetseng, mme ba 
tla go bona ka lone 

letsatsi leo. 

Picture 7 

Ka Modise a ne a rata 
go thusa mme wa 

gagwe ka go rwalela 
dikgong kwa gae. Ka 

letsati le lengwemme 
wa gagwe o ne a mo 

kopa gore a mo ele 
sekgweng go rwalela 
fa a tswa sekolong. 

Picture 8 

Fa a tsena kwa 
sekgweng se se gaufi 
le sekolo, Modise o ne 

a bona dilo tse di 
nyeletseng kwa 

laeboraring ya sekolo, 
e leng dibuka le 

dikhomphiutha, ka 
lesego di ne di feletse. 

Picture 9 

Di ne tsa busediwa kwa 
sekolong, laeborari ya 

baakanngwa e bile 
barutabana le mogokgo 
ba itumeletse tiro ya ga 

Modise. Go ne ga 
simololwa ka puiso kwa 
sekolong e bile Modise o 

ne a kgona go buisa thata 
mo phaposing. 

Picture 10 

Go ne ga bewa 
letsatsi la go buisa, 

Modise a fenya 
kgaisano eo gonne a ne 
a rata go buisa e bile a 

le botlhale thata, a 
thusa le bana ba 

bangwe kwa sekolong 
ka go buisa. 

